КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республика мутасын олысьясӧс уджӧн могмӧдан юкӧнын 
ӧткымын юалӧм йылысь» Коми Республикаса Оланпас 
збыльмӧдан мераяс йылысь» Коми Республикаса Веськӧдлан котырлӧн
2012 во моз тӧлысь 31 лунся 366 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республика мутасын олысьясӧс уджӧн могмӧдан юкӧнын ӧткымын юалӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2012 во моз тӧлысь 31 лунся 366 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьлысь могъяс олӧмӧ пӧртысь                                   Д. Братыненко
Сыктывкар 
2025 вося урасьӧм тӧлысь 11 лун 
34 №
Коми Республикаса Веськӧдлан котырлӧн 
2025 во урасьӧм тӧлысь 11 лунся 34 №-а шуӧм дорӧ
СОДТӦД
«Коми Республика мутасын олысьясӧс уджӧн могмӧдан юкӧнын 
ӧткымын юалӧм йылысь» Коми Республикаса Оланпас 
збыльмӧдан мераяс йылысь» Коми Республикаса Веськӧдлан котырлӧн
2012 во моз тӧлысь 31 лунся 366 №-а шуӧмӧ пыртӧм
ВЕЖСЬӦМЪЯС
«Коми Республика мутасын олысьясӧс уджӧн могмӧдан юкӧнын ӧткымын юалӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2012 во моз тӧлысь 31 лунся 366 №-а шуӧмын:
1. Нимсӧ гижны тадзи:
 «Коми Республика мутасын олысьясӧс уджӧн могмӧдан юкӧнын торъя юалӧмъяс ладмӧдӧм йылысь да Коми Республикаса ӧткымын оланпастэчас акт (оланпастэчас актъяслысь положениеяс) вынтӧмӧн лыддьӧм йылысь» Коми Республикаса Оланпас збыльмӧдан мераяс йылысь».
2. Нимкывйын «Коми Республика мутасын олысьясӧс уджӧн могмӧдан юкӧнын торъя юалӧмъяс йылысь» 2006 во йирым тӧлысь 6 лунся 70-РЗ №-а» кывъяс вежны «Коми Республика мутасын олысьясӧс уджӧн могмӧдан юкӧнын торъя юалӧмъяс ладмӧдӧм йылысь да Коми Республикаса ӧткымын оланпастэчас акт (оланпастэчас актъяслысь положениеяс) вынтӧмӧн лыддьӧм йылысь» 2025 во лӧддза-номъя тӧлысь 24 лунся 34-РЗ №-а» кывъясӧн.
3. 3 пунктын:
1) 3 пунктулын «уджсикасӧ велӧдӧм либӧ» кывъяс вежны  «уджсикасӧ велӧдӧм,» кывъясӧн;
2) содтыны татшӧм сюрӧса 31 пунктув:
«31) Уджтӧмалысь гражданалы асшӧр уджалысьӧн канмусянь пасйигӧн, лӧсьӧдан юридическӧй кывкутысьӧс канмусянь пасйигӧн, крестьяна (фермер) овмӧс канмусянь пасйигӧн, торъя мортӧс уджсикас чӧжӧс вылӧ вот мынтысьӧн учёт вылӧ сувтӧдігӧн ӧтчыдысь сьӧмӧн отсӧг сетан ыджда да пӧрадок йылысь положение 31 №-а содтӧд серти;»;
3) 4 пунктув гижны тадзи:
«4) Удж корсьысь гражданалы, уджтӧмалысь гражданалы олысьясӧс уджӧн могмӧдан службаса органъяслӧн ыстӧм серти уджавны пырӧм могысь мӧдлаӧ мунігӧн (овмӧдчигӧн) сьӧмӧн отсӧг сетан ыджда да пӧрадок йылысь положение 4 №-а содтӧд серти.».
4. Уджтӧмалысь гражданалы, аньяслы кага видзӧм серти отпуск периодӧ сылы куим арӧс тыртӧдз да уджӧн могмӧдтӧм гражданалы, кодъяслы Россия Федерацияса оланпастэчас серти индӧма пӧрысьлун серти страхӧвӧй пенсия да кодъяс зільӧны бӧр заводитны уджавны, кодъясӧс уджӧн могмӧдан службаса органъяс ыстӧмаӧсь уджсикасӧ велӧдчӧм да уджсикасын содтӧд тӧдӧмлун босьтӧм могысь мӧд местаӧ, сьӧмӧн отсӧг сетан пӧрадок да ыджда йылысь положениеын, кутшӧмӧс вынсьӧдӧма шуӧмӧн (3 №-а содтӧд);
1) нимын «уджсикасӧ велӧдӧм да» кывъяс вежны «уджсикасӧ велӧдӧм,» кывъясӧн»;
2) 1 пунктын «Коми Республикаса канму учреждениеяс – олысьясӧс уджӧн могмӧдан шӧринъяс (водзӧ – олысьясӧс уджӧн могмӧдан шӧрин)» кывъяс киритны, «уджсикасӧ велӧдӧм либӧ» кывъяс вежны «уджсикасӧ велӧдӧм,» кывъясӧн;
3) 2 пунктын:
а) медводдза абзацын «сетӧны» кыв бӧрын содтыны «Коми Республикаса канму учреждениеяс – олысьясӧс уджӧн могмӧдан шӧринъяс (водзӧ – уджӧн могмӧдан службаса органъяс)» кывъяс;
б) 1 пунктулын «Россия Федерацияын олысьясӧс уджӧн могмӧдӧм йылысь» 1991 во косму тӧлысь 19 лунся 1032-1 №-а Россия Федерацияса Оланпасӧн» кывъяс вежны «Россия Федерацияын олысьясӧс уджӧн могмӧдӧм йылысь» 2023 во ӧшым тӧлысь 12 лунся 565-ФЗ №-а Россия Федерацияса Оланпасӧн» кывъясӧн, «олысьясӧс уджӧн могмӧдан шӧринъяс» кывъяс вежны «олысьясӧс уджӧн могмӧдан службаса органъяс» кывъясӧн;
в) 2 пунктулын «олысьясӧс уджӧн могмӧдан шӧринъяс» кывъяс вежны «олысьясӧс уджӧн могмӧдан службаса органъяс» кывъясӧн, «велӧдӧм либӧ» кывъяс вежны «велӧдӧм,» кывъясӧн;
4) 3 пунктса 3 пунктулын «либӧ велӧдчанінлы либӧ организациялы, коді сетіс гражданалы оланін, рӧскод мынтӧм» кывъяс киритны;
5) 4 пунктса медводдза абзацын, 5 пунктса мӧдӧд – витӧд абзацъясын, 6 пунктын «олысьясӧс уджӧн могмӧдан шӧрин» кывъяс лӧсялана вежлӧгын вежны «олысьясӧс уджӧн могмӧдан службаса орган» кывъясӧн лӧсялана вежлӧгын;
6) 7 пунктын «олысьясӧс уджӧн могмӧдан шӧрин» кывъяс вежны «олысьясӧс уджӧн могмӧдан службаса орган» кывъясӧн;
7) 9 – 11 пунктъясын «олысьясӧс уджӧн могмӧдан шӧрин» кывъяс лӧсялана вежлӧгын вежны «олысьясӧс уджӧн могмӧдан службаса орган» кывъясӧн лӧсялана вежлӧгын.
5. Содтыны 31 №-а содтӧд тайӧ вежсьӧмъяс дорӧ содтӧд серти.
6. Олысьясӧс уджӧн могмӧдан службаса органъяслӧн ыстӧм серти уджавны пырӧм вылӧ уджтӧмалысь гражданалы да гражданалы, кутшӧмъясӧс лӧсялана удж корсьӧм могысь пасйӧма уджӧн могмӧдан службаса органъясын,  мӧдлаӧ мунігӧн да уджтӧмалысь гражданалы да гражданалы, кутшӧмъясӧс лӧсялана удж корсьӧм могысь пасйӧма уджӧн могмӧдан службаса органъясын, да налӧн аскотырӧ пырысьяслы мӧдлаӧ овмӧдчигӧн сьӧма отсӧг сетан пӧрадок, условиеяс да сылӧн мында йылысь положениеын, мый вынсьӧдӧма шуӧмӧн (4 №-а содтӧд): 
1) нимсӧ гижны тадзи:
«Олысьясӧс уджӧн могмӧдан службаса органъяслӧн ыстӧм серти уджавны пырӧм вылӧ удж корсьысь гражданалы, уджтӧмалысь гражданалы наӧн мӧдлаӧ мунігӧн (овмӧдчигӧн) сьӧма отсӧг сетан мында да пӧрадок йылысь положение»;
2) 1 пункт гижны тадзи:
«1. Тайӧ Положениеыс (водзӧ – Положение) ладмӧдӧ олысьясӧс уджӧн могмӧдан службаса органъяслӧн ыстӧм серти уджавны пырӧм вылӧ удж корсьысь гражданалы, уджтӧмалысь гражданалы наӧн мӧдлаӧ мунігӧн (овмӧдчигӧн) сьӧма отсӧг сетан мындалысь да пӧрадоклысь юалӧмъяс.»;
3) 2 пункт гижны тадзи:
«2. Сьӧма отсӧг сетӧны Коми Республикаса канму учреждениеяс –  олысьясӧс уджӧн могмӧдан шӧринъяс (водзӧ – олысьясӧс уджӧн могмӧдан службаса органъяс) татшӧм категория гражданалы:
1) Коми Республика мутасын удж корсьысь гражданалы,  уджтӧмалысь гражданалы наӧн мӧдлаӧ мунігӧн налӧн уджсикас, специальносьт, дасьтысян нырвизь, квалификация серти уджавны пырӧм могысь (водзӧ – мӧдлаӧ мунысь граждана);
2) удж корсьысь гражданалы, уджтӧмалысь гражданалы налӧн семьяясӧ пырысьяскӧд тшӧтш наӧн Коми Республика мутасын мӧд инӧ овмӧдчигӧн налӧн уджсикас, специальносьт, дасьтысян нырвизь, квалификация серти уджавны пырӧм могысь (водзӧ – мӧдлаӧ овмӧдчысь граждана).»;
4) 3 пунктын:
а) медводдза абзац гижны тадзи:
«3. Мӧдлаӧ мунысь гражданалы сьӧма отсӧгсӧ (водзӧ – мӧдлаӧ мунігӧн сьӧма отсӧг) сетӧ олысьясӧс уджӧн могмӧдан службаса орган рӧскод компенсируйтӧмӧн татшӧм мындаясын:»;
б) 1 пунктувса медводдза абзацын «уджалысьыс мӧдлаӧ мунӧ» кывъяс вежны «гражданиныс мӧдлаӧ мунӧ» кывъясӧн;
в) 3 пунктулын «мӧдлаын овлан кадысь олан жыр медалӧм серти рӧскод вылӧ, случайяс кындзи, кор удж сетысь сетӧ уджалысьлы» кывъяс вежны «мӧдлаын уджалан период вылӧ олан жыр медалӧм серти рӧскод вылӧ, случай кындзи, удж сетысь кӧ сетӧ мӧдлаӧ мунысь гражданинлы» кывъяс вылӧ; 
5) 4 пункт гижны тадзи:
«4. Мӧдлаӧ мунігӧн сьӧмӧн отсалӧ олысьясӧс уджӧн могмӧдан службаса ыстысь орган уджсикас, специальносьт, дасьтысян нырвизь, квалификация серти уджавны пырӧм могысь мӧдлаӧ мунӧмын отсалӧм йылысь сёрнитчӧм подув вылын, кутшӧмӧс кырымалӧма мӧдлаӧ мунысь гражданинкӧд.»;
6) 5 пунктын:
а) медводдза абзацын да 2 пунктулын «олысьясӧс уджӧн могмӧдан шӧринӧ» кывъяс лӧсялана вежлӧгын вежны «олысьясӧс уджӧн могмӧдан службаса органӧ» кывъясӧн лӧсялана вежлӧгын;
б) 5 пунктулӧ «олан жыр медалӧмысь рӧскодсӧ» кывъяс бӧрын содтыны «(сэтшӧм случай кындзи, кор уджӧн могмӧдысь сетӧ мӧдлаӧ мунысь гражданинлы олан жыр)» кывъяс; 
7) 6 пунктын:
а) медводдза абзац гижны тадзи:
«6. олысьясӧс уджӧн могмӧдан службаса органлӧн ыстысь сетӧ мӧдлаӧ овмӧдчысь гражданалы сьӧма отсӧгсӧ (водзӧ – мӧдлаӧ овмӧдчигӧн сьӧмӧн отсӧг) мӧдлаӧ овмӧдчӧмын отсалӧм йылысь сёрнитчӧм подув вылын, кутшӧмӧс кырымалӧма мӧдлаӧ овмӧдчысь гражданинкӧд,  татшӧм мындаын:»; 
б) 1 пунктувса медводдза абзац «узьлан кӧлуйӧн вӧдитчӧмысь рӧскод пыртӧмӧн)» кывъяс бӧрын содтыны «, случайяс кындзи,  гражданиныс кӧ мӧдлаӧ мунӧ удж сетысьлӧн сьӧм тшӧт весьтӧ,» кывъяс;
в) 2 пунктулӧ «выль оланінӧдз» кывъяс бӧрын содтыны «(случайяс кындзи, гражданиныс кӧ мӧдлаӧ мунӧ удж сетысьлӧн сьӧм тшӧт весьтӧ)» кывъяс;
г) 4 пунктулӧ содтыны «удждон дорӧ» кывъяс;
8) 7 пунктса медводдза абзацын, 8 пунктын «олысьясӧс уджӧн могмӧдан шӧрин» кывъяс лӧсялана вежлӧгын вежны «олысьясӧс уджӧн могмӧдан службаса орган» кывъясӧн лӧсялана вежлӧгын;
9) 9 пунктса медводдза да мӧд абзацъясын «олысьясӧс уджӧн могмӧдан шӧрин» кывъяс вежны «олысьясӧс уджӧн могмӧдан службаса орган» кывъясӧн;
10) 11, 12, 14 пунктъясын «олысьясӧс уджӧн могмӧдан шӧрин» кывъяс лӧсялана вежлӧгын вежны «олысьясӧс уджӧн могмӧдан службаса орган» кывъясӧн лӧсялана вежлӧгын;
11) Положение дорӧ 1 №-а содтӧдын:
а) гриф гижны тадзи:
«Олысьясӧс уджӧн могмӧдан службаса органъяслӧн
ыстӧм серти уджавны пырӧм вылӧ
удж корсьысь гражданалы, уджтӧмалысь 
гражданалы наӧн мӧдлаӧ мунігӧн (овмӧдчигӧн) 
сьӧма отсӧг сетан мында 
да пӧрадок йылысь Положение дорӧ
1 №-а СОДТӦД»;
б) «олысьясӧс уджӧн могмӧдан шӧринлӧн ним» кывъяс вежны «олысьясӧс уджӧн могмӧдан службаса органлӧн ним» кывъясӧн;
в) «(уджтӧмалысь гражданинлӧн да гражданинлӧн, кодӧс лӧсялана удж корсьӧм могысь пасйӧма олысьясӧс уджӧн могмӧдан службаса органъясын, ов, ним, вич (эм кӧ)» кывъяс вежны «(удж корсьысь гражданинлӧн, уджтӧмалысь гражданинлӧн ов, ним, вич (эм кӧ)» кывъясӧн;
г) «(Уджтӧмалысь гражданинлы да гражданинлы, кодӧс лӧсялана удж корсьӧм могысь пасйӧма олысьясӧс уджӧн могмӧдан службаса органъясын, уджавны пырӧм могысь мӧдлаӧ мунігӧн сьӧмӧн отсӧг сетӧм йылысь ЗАЯВЛЕНИЕ» кывъяс вежны «Удж корсьысь гражданинлы, уджтӧмалысь гражданинлы уджавны пырӧм могысь мӧдлаӧ мунігӧн сьӧмӧн отсӧг сетӧм йылысь ЗАЯВЛЕНИЕ» кывъясӧн;
д) «(уджсикаслӧн/специальносьтлӧн ним, удж сетысьлӧн ним)» кывъяс вежны «(уджсикаслӧн/специальносьтлӧн/дасьтысян нырвизь/квалификация ним, удж сетысьлӧн ним)» кывъясӧн;
е) «(мутаслӧн ним, уджсикаслӧн/специальносьтлӧн ним, удж сетысьлӧн ним)» кывъяс вежны «(мутаслӧн ним, уджсикаслӧн/специальносьтлӧн/дасьтысян нырвизь/квалификация ним, удж сетысьлӧн ним»кывъясӧн;
ж) «ЙУМШ КР КУ уджалысь» кывъяс вежны «олысьясӧс уджӧн могмӧдан службаса органын уджалысь» кывъясӧн;
12) Положение дорӧ 2 №-а содтӧдын:
а) гриф гижны тадзи:
«Олысьясӧс уджӧн могмӧдан службаса органъяслӧн
ыстӧм серти уджавны пырӧм вылӧ
удж корсьысь гражданалы, уджтӧмалысь 
гражданалы наӧн мӧдлаӧ мунігӧн (овмӧдчигӧн) 
сьӧма отсӧг сетан мында 
да пӧрадок йылысь Положение дорӧ
2 №-а СОДТӦД»;
б) «олысьясӧс уджӧн могмӧдан шӧринлӧн ним» кывъяс вежны «олысьясӧс уджӧн могмӧдан службаса органлӧн ним»;
в) «(уджтӧмалысь гражданинлӧн да гражданинлӧн, кодӧс лӧсялана удж корсьӧм могысь пасйӧма олысьясӧс уджӧн могмӧдан службаса органъясын, ов, ним, вич (эм кӧ)» кывъяс вежны «(удж корсьысь гражданинлӧн, уджтӧмалысь гражданинлӧн ов, ним, вич (эм кӧ)» кывъясӧн;
г) «(Уджтӧмалысь гражданинлы да гражданинлы, кодӧс лӧсялана удж корсьӧм могысь пасйӧма олысьясӧс уджӧн могмӧдан службаса органъясын, уджавны пырӧм могысь мӧдлаӧ мунігӧн сьӧмӧн отсӧг сетӧм йылысь ЗАЯВЛЕНИЕ» кывъяс вежны «Удж корсьысь гражданинлы, уджтӧмалысь гражданинлы уджавны пырӧм могысь мӧдлаӧ мунігӧн сьӧмӧн отсӧг сетӧм йылысь ЗАЯВЛЕНИЕ» кывъясӧн;
д) «ЙУМШ КР КУ уджалысь» кывъяс вежны «олысьясӧс уджӧн могмӧдан службаса органын уджалысь» кывъясӧн.
«Коми Республика мутасын олысьясӧс уджӧн 
могмӧдан юкӧнын ӧткымын юалӧм йылысь» 
Коми Республикаса Оланпас збыльмӧдан мераяс йылысь»
 Коми Республикаса Веськӧдлан котырлӧн 
2012 во моз тӧлысь 31 лунся 366 №-а шуӧмӧ
пыртӧм вежсьӧмъяс дорӧ
СОДТӦД
«ВЫНСЬӦДӦМА
Коми Республикаса Веськӧдлан котырлӧн
2012 во моз тӧлысь 31 лунся 366 №-а шуӧмӧн
( 31 №-а содтӧд)
Уджтӧмалысь гражданалы асшӧр уджалысьӧн канмусянь пасйигӧн, лӧсьӧдан юридическӧй кывкутысьӧс канмусянь пасйигӧн, крестьяна (фермер) овмӧс канмусянь пасйигӧн, торъя мортӧс уджсикас чӧжӧс вылӧ вот мынтысьӧн учёт вылӧ сувтӧдігӧн ӧтчыдысь сьӧмӧн отсӧг сетан ыджда да пӧрадок йылысь 
ПОЛОЖЕНИЕ
1. Тайӧ Положениеыс ладмӧдӧ уджтӧмалысь гражданалы асшӧр уджалысьӧн канмусянь пасйигӧн, лӧсьӧдан юридическӧй кывкутысьӧс канмусянь пасйигӧн, крестьяна (фермер) овмӧс канмусянь пасйигӧн, торъя мортӧс уджсикас чӧжӧс вылӧ вот мынтысьӧн учёт вылӧ сувтӧдігӧн ӧтчыдысь сьӧмӧн отсӧг сетан ыдждалысь да пӧрадоклысь юалӧмъяс.
2. Уджтӧмалысь гражданалы асшӧр уджалысьӧн канмусянь пасйигӧн, лӧсьӧдан юридическӧй кывкутысьӧс канмусянь пасйигӧн, крестьяна (фермер) овмӧс канмусянь пасйигӧн, торъя мортӧс уджсикас чӧжӧс вылӧ вот мынтысьӧн учёт вылӧ сувтӧдігӧн ӧтчыдысь сьӧмӧн отсӧгсӧ (водзӧ – ӧтчыдысь сьӧмӧн отсӧг) сетӧны мынтысьтӧг да сетӧ Коми Республикаса удж, уджӧн могмӧдан да социальнӧя доръян министерствоӧн урчитӧм Коми Республикаса канму учреждение (водзӧ – олысьясӧс уджӧн могмӧдан службаса орган), медым отсавны «Россия Федерацияын олысьясӧс уджӧн могмӧдӧм йылысь» 2023 во ӧшым тӧлысь 12 лунся 565-ФЗ №-а Федеральнӧй оланпас серти уджтӧмалысь гражданалы, кодъяс эз босьтны «Асшӧр уджалысьлысь удж нуӧдӧм либӧ крестьяна (фермер) овмӧс котыртӧм» мероприятие серти социальнӧй контракт подув вылын пособиеӧн канмусянь отсӧг (водзӧ – гражданин), босьтчыны асшӧр уджӧ.
Гражданин вермӧ босьтны ӧтчыдысь сьӧмӧн отсӧгсӧ 3 вонас ӧтчыд. 
Граждана вермӧны мӧдысь босьтны ӧтчыдысь сьӧмӧн отсӧгсӧ ӧтчыдысь сьӧмӧн отсӧг босьтан кадпассянь 3 во кольӧм бӧрын. 
Граждана вермӧны выль пӧв босьтны ӧтчыдысь сьӧмӧн отсӧгсӧ ӧтчыдысь сьӧмӧн отсӧгсӧ босьтан кадпассянь 3 во кольӧм бӧрын.
3. Ӧтчыдысь сьӧмӧн отсӧгсӧ ыстӧны предпринимательскӧй удж сикас серти гражданинлӧн предпринимательскӧй удж серти технико-экономическӧй планын (водзӧ – бизнес-план) индӧм рӧскод вылӧ.
Бизнес-планъяслӧн сюрӧс да форма дорӧ корӧмъяссӧ вынсьӧдӧны олысьясӧс уджӧн могмӧдан службаса органлӧн локальнӧй актӧн да найӧс вынсьӧдан лунсянь 3 уджалан лун чӧжӧн йӧзӧдӧны «Ӧтуввез» юӧртан да телекоммуникация везйын сылӧн официальнӧй сайтын.
Бизнес-план видлалысь олысьясӧс уджӧн могмӧдан службаса органлӧн комиссия (водзӧ – Комиссия) донъялӧ бизнес-плансӧ олысьясӧс уджӧн могмӧдан службаса органлӧн локальнӧй актӧн урчитӧм пӧрадокын да кадколастъясӧ.
Комиссияӧ пырысьясӧс, сылӧн уджалан да помшуӧмъяс примитан пӧрадоксӧ, бизнес-план донъялан муртасъяс пыртӧмӧн, вынсьӧдӧны олысьясӧс уджӧн могмӧдан службаса органлӧн локальнӧй актӧн. 
4. Ӧтчыдысь сьӧмӧн отсӧг босьтӧм могысь гражданин (морт, коді лоӧ Россия Федерацияса оланпастэчас серти сійӧс петкӧдлысьӧн) (водзӧ – шыӧдчысь) асшӧр уджалысьӧн канмусянь пасъян, лӧсьӧдан юридическӧй кывкутысьӧс канмусянь пасъян, крестьяна (фермер) овмӧс канмусянь пасъян либӧ торъя мортӧс уджсикас чӧжӧс вылӧ вот мынтысьӧн учёт вылӧ сувтӧдан лунсянь 30 календарнӧй лун кольтӧдз вермӧ шыӧдчыны оланін серти олысьясӧс уджӧн могмӧдан службаса органӧ заявлениеӧн (водзӧ – заявление (ас кӧсйӧм серти формаын).
5. Олысьясӧс уджӧн могмӧдан службаса органӧ ӧтчыдысь сьӧмӧн отсӧг босьтӧмла шыӧдчигӧн шыӧдчысь сетӧ гражданинӧс эскӧдысь документ.
6. Шыӧдчысь ӧтчыдысь сьӧмӧн отсӧг босьтӧм могысь вермӧ сетны олысьясӧс уджӧн могмӧдан службаса органӧ юридическӧй кывкутысьӧс, асшӧр уджалысьӧс либӧ крестьяна (фермер) овмӧс канмусянь пасйӧм йылысь документъяс, Юридическӧй кывкутысьяслӧн ӧтувъя канму реестрӧ либӧ Асшӧр уджалысьяслӧн ӧтувъя канму реестрӧ гижӧд пыртӧм йылысь документъяс, торъя мортӧс уджсикас чӧжӧс вылӧ вот мынтысьӧн учёт вылӧ сувтӧдӧм йылысь справка.
Сэк, кор шыӧдчысь ас кӧсйӧм серти абу сетӧма тайӧ пунктын индӧм документъяссӧ, олысьясӧс уджӧн могмӧдан службаса орган заявление да тайӧ Положениелӧн 4 да 5 пунктъясын индӧм документъяссӧ шыӧдчысьӧн сетан лунсянь 5 уджалан лун чӧжӧн корӧ найӧс ведомствокостса йитчан пӧрадокын канму органъясысь да организацияясысь, кодъяслӧн веськӧдлӧм улын лоӧны индӧм документъясыс (тӧдмӧгъясыс).
Гражданинӧн ӧтчыдысь сьӧмӧн отсӧг босьтӧм могысь сетсьӧны тайӧ Положениелӧн 5 пунктын, 6 пунктса медводдза абзацын индӧм документъяслӧн (тӧдмӧгъяслӧн) подлинникъяс (сэк, кор тайӧ Положениелӧн 6 пунктса медводдза абзацын индӧм документъяссӧ сетӧма шыӧдчысьлӧн кӧсйӧм серти).
Сэк, кор заявлениесӧ да тайӧ Положениелӧн 5 пунктын, 6 пунктса медводдза абзацын индӧм документъяссӧ (сэк, кор тайӧ Положениелӧн 6 пунктса медводдза абзацын индӧм документъяссӧ сетӧма шыӧдчысьлӧн кӧсйӧм серти) шыӧдчысь сетӧма ачыс, олысьясӧс уджӧн могмӧдан службаса орган пасйӧ заявлениесӧ да сетӧм документъяссӧ найӧс сетан лунӧ. Тайӧ Положениелӧн 5 пунктын, 6 пунктса медводдза абзацын индӧм документъяслысь подлинникъяссӧ (сэк, кор тайӧ Положениелӧн 6 пунктса медводдза абзацын индӧм документъяссӧ сетӧма шыӧдчысьлӧн кӧсйӧм серти), кутшӧмъяс вылысь олысьясӧс уджӧн могмӧдан службаса органлӧн специалист вӧчӧ копияяс, бӧр сетӧны шыӧдчысьлы заявление да документъяс сетан лунӧ веськыда приём дырйи.
Сэк, кор заявлениесӧ да тайӧ Положениелӧн 5 пунктын, 6 пунктса медводдза абзацын индӧм документъяссӧ (сэк, кор тайӧ Положениелӧн 6 пунктса медводдза абзацын индӧм документъяссӧ сетӧма шыӧдчысьлӧн кӧсйӧм серти) ыстӧны пошта пыр мӧдӧдӧмӧн, документъяслысь подлинникъяссӧ (заявление кындзи) оз ыстыны, содтан документ копияяслысь стӧчлунсӧ эскӧдӧны федеральнӧй оланпастэчасӧн урчитӧм пӧрадокын. Олысьясӧс уджӧн могмӧдан службаса органӧ документъяс сетан лунӧн лыддьыссьӧ кадпас, кутшӧмӧс индӧма пошта организацияса пошта штемпель вылын документъяс ыстан места серти. Олысьясӧс уджӧн могмӧдан службаса орган пасйӧ индӧм документъяссӧ олысьясӧс уджӧн могмӧдан службаса органӧ налӧн воан лунӧ олысьясӧс уджӧн могмӧдан службаса органын урчитӧм делопроизводство правилӧяс серти.
Заявлениесӧ да тайӧ Положениелӧн 6 пунктса медводдза абзацын индӧм документъяссӧ (сэк, кор тайӧ Положениелӧн 6 пунктса медводдза абзацын индӧм документъяссӧ сетӧма шыӧдчысьлӧн кӧсйӧм серти) вермӧны сетны электроннӧй документъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникация везъясӧн, сы лыдын «Ӧтуввез» юӧртан да телекоммуникация везйӧн, вӧдитчӧмӧн, Канму да муниципальнӧй услугаяслысь ӧтувъя портал пыртӧмӧн. Олысьясӧс уджӧн могмӧдан службаса органӧ заявление да документъяс сетан лунӧн лыддьыссьӧ олысьясӧс уджӧн могмӧдан службаса органын найӧс пасъян лун. Олысьясӧс уджӧн могмӧдан службаса орган пасйӧ индӧм заявлениесӧ да документъяссӧ олысьясӧс уджӧн могмӧдан службаса органӧ налӧн воан лунӧ.
7. Заявление да документъяс сетан лунӧ веськыда приём дырйи шыӧдчысьлы сетӧны гижсьӧг документъяслысь лыддьӧгсӧ да найӧс примитан кадпассӧ индӧмӧн. Сэк, кор заявление да тайӧ Положениелӧн 5 пунктын, 6 пунктса медводдза абзацын индӧм документъяссӧ (сэк, кор тайӧ Положениелӧн 6 пунктса медводдза абзацын индӧм документъяссӧ сетӧма шыӧдчысьлӧн кӧсйӧм серти) ыстӧны пошта пыр мӧдӧдӧмӧн, гижсьӧгсӧ документъяслысь лыддьӧгсӧ да найӧс примитан кадпассӧ индӧмӧн ыстӧны гражданинлы пошта пыр олысьясӧс уджӧн могмӧдан службаса органын документъяс пасъян лунсянь 3 уджалан лун чӧжӧн. Сэк, кор заявлениесӧ да тайӧ Положениелӧн 5 пунктын, 6 пунктса медводдза абзацын индӧм документъяссӧ (сэк, кор тайӧ Положениелӧн 6 пунктса медводдза абзацын индӧм документъяссӧ сетӧма шыӧдчысьлӧн кӧсйӧм серти) ыстӧны электроннӧй документъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникация везъясӧн, сы лыдын «Ӧтуввез» юӧртан да телекоммуникация везйӧн, вӧдитчӧмӧн, Канму да муниципальнӧй услугаяслысь ӧтувъя портал пыртӧмӧн, гижсьӧгсӧ документъяслысь лыддьӧгсӧ да найӧс примитан кадпассӧ индӧмӧн ыстӧны гражданинлы электроннӧй документӧн олысьясӧс уджӧн могмӧдан службаса органын документъяс пасъян лунсянь 3 уджалан лун чӧжӧн.
8. Сэк, кор сетӧм документъясын эмӧсь ӧта-мӧдкӧд лӧсявтӧм тӧдмӧгъяс либӧ документъяслӧн сюрӧсыс да найӧс оформитӧмыс оз лӧсявны оланпастэчаслӧн корӧмъяслы, олысьясӧс уджӧн могмӧдан службаса орган прӧверитӧ, збыльӧсь-ӧ индӧм тӧдмӧгъясыс, органъясӧ да организацияясӧ, кодъяслӧн эм колана юӧрыс, запросъяс ыстӧмӧн. Та дырйи ӧтчыдысь сьӧмӧн отсӧг сетӧм йылысь помшуӧм примитан кадколастыс, кутшӧмӧс индӧма тайӧ Положениелӧн 9 пунктын, нюжӧдсьӧ олысьясӧс уджӧн могмӧдан службаса органлӧн директорӧн либӧ сыӧн уполномочитӧм мортӧн кадколаст вылӧ, мыйта колӧ коран юӧрсӧ босьтӧм вылӧ, но 30 календарнӧй лунысь оз дырджык вылӧ, мый йылысь юӧртӧны гражданинлы лӧсялана запрос (запросъяс) ыстан лунсянь 3 уджалан лун чӧжӧн гижӧм уведомление ыстӧмӧн.
Босьтӧм юӧр подув вылын, кутшӧм эскӧдӧ, мый гражданинӧн сетӧм тӧдмӧгъясыс абу збыльӧсь, олысьясӧс уджӧн могмӧдан службаса орган индӧм юӧрсӧ босьтан лунсянь 5 уджалан лун чӧжӧн примитӧ ӧтчыдысь сьӧмӧн отсӧг сетӧмын ӧткажитӧм йылысь помшуӧм, мый йылысь юӧртӧны гражданинлы татшӧм помшуӧм примитан лунсянь 3 уджалан лун чӧжӧн гижӧм уведомление ыстӧмӧн.
9. Олысьясӧс уджӧн могмӧдан службаса орган заявление да тайӧ Положениелӧн 5 пунктын, 6 пунктса медводдза абзацын индӧм документъяс подув вылын Комиссиялӧн (водзӧ – Комиссия) кывкӧртӧд подув вылын примитӧ ӧтчыдысь сьӧмӧн отсӧг сетӧм (сетӧмын ӧткажитӧм) йылысь помшуӧм:
а) заявление да тайӧ Положениелӧн 5 пунктын, 6 пунктса медводдза абзацын индӧм документъяссӧ сетан лунсянь 5 уджалан лун чӧжӧн (сэк, кор тайӧ Положениелӧн 6 пунктса медводдза абзацын индӧм документъяссӧ сетӧма шыӧдчысьлӧн кӧсйӧм серти);
б) олысьясӧс уджӧн могмӧдан службаса органлӧн запрос вылӧ вочакыв воан лунсянь 5 уджалан лун чӧжӧн (сэк, кор тайӧ Положениелӧн 6 пунктса медводдза абзацын индӧм документъяссӧ абу сетӧма шыӧдчысьлӧн кӧсйӧм серти).
Ӧтчыдысь сьӧмӧн отсӧгсӧ сетӧны гражданалы уджтӧмалӧм серти пособиелӧн медыджыд ыдждаысь дас кык пӧвста мындаын.
Гражданалы, кодъяс лоӧны вермытӧмъясӧн, кодъясӧс урчитӧм пӧрадок серти лыддьӧма уджтӧмалысьясӧн, ӧтчыдысь сьӧмӧн отсӧгсӧ сетӧны бизнес-план серти 350 000 шайт мында. 
10. Олысьясӧс уджӧн могмӧдан службаса орган лӧсялана помшуӧм примитан лунсянь 2 уджалан лун чӧжӧн гижӧмӧн юӧртӧ гражданинлы примитӧм помшуӧм йылысь (водзӧ – уведомление).  
Сэк, кор примитӧма сьӧмӧн отсӧг сетӧмын ӧткажитӧм йылысь помшуӧм, уведомлениеын гижӧны подувъяс, кутшӧмъяс серти вӧлі примитӧма татшӧм помшуӧмсӧ:
Сэк, кор примитӧма ӧтчыдысь сьӧмӧн отсӧг сетӧм йылысь помшуӧм, уведомлениеын индӧны ӧтчыдысь сьӧмӧн отсӧг сетӧм йылысь сёрнитчӧм кырымавны коланлун йылысь (водзӧ – сёрнитчӧм) да сёрнитчӧм кырымалӧм могысь олысьясӧс уджӧн могмӧдан службаса органлӧн лӧсялана органӧ 10 уджалан лун чӧжӧн локны коланлун йылысь.
Сэк, кор гражданин абу кырымалӧма сёрнитчӧмсӧ уведомлениеын индӧм кадколастӧ, олысьясӧс уджӧн могмӧдан службаса орган уведомлениеын индӧм кадколастлӧн бӧръя лун кольӧмсянь 5 уджалан лунысь оз сёрджык примитӧ ӧтчыдысь сьӧмӧн отсӧг сетӧмын ӧткажитӧм йылысь помшуӧм да гижӧмӧн юӧртӧ гражданинлы примитӧм помшуӧм йылысь. 
11. Олысьясӧс уджӧн могмӧдан службаса органӧн ӧтчыдысь сьӧмӧн отсӧг сетӧмын ӧткажитӧм йылысь помшуӧм примитӧм вылӧ подувъясӧн лоӧ сійӧ, мый:
1) шыӧдчысьӧн олысьясӧс уджӧн могмӧдан службаса органӧ шыӧдчан здук кежлӧ асшӧр уджалысьӧн канмусянь пасъян, лӧсьӧдан юридическӧй кывкутысьӧс канмусянь пасъян, крестьяна (фермер) овмӧс канмусянь пасъян либӧ торъя мортӧс уджсикас чӧжӧс вылӧ вот мынтысьӧн учёт вылӧ сувтӧдан лунсянь колис 30 календарнӧй лун;
2) Комиссиялӧн лёк кывкӧртӧд;
3) сетӧм документъясын эмӧсь абу збыль тӧдмӧгъяс;
4) ӧтчыдысь сьӧмӧн отсӧгсӧ босьтлӧма водзынджык, шыӧдчан кадпас водзын бӧръя 3 во чӧжӧн;
5) шыӧдчысь «Асшӧр уджалысьлысь удж нуӧдӧм либӧ крестьяна (фермер) овмӧс котыртӧм» мероприятие серти ӧтчыдысь сьӧмӧн отсӧг индан да мынтан тӧлысь водзын мунысь 3 во чӧжӧн босьтіс социальнӧй контракт подув вылын пособиеӧн канмусянь социальнӧй отсӧг.
12. Гражданин урчитӧм пӧрадокын да кадколастъясӧ вермӧ выль пӧв шыӧдчыны олысьясӧс уджӧн могмӧдан службаса органӧ ӧтчыдысь сьӧмӧн отсӧг босьтӧмла ӧтчыдысь сьӧмӧн отсӧг сетӧмын ӧткажитӧм вылӧ подувъяссӧ бырӧдӧм бӧрын, кутшӧмъясӧс урчитӧма тайӧ Положениелӧн 11 пунктса 2, 3, 4 пунктувъясӧн.
13. Олысьясӧс уджӧн могмӧдан службаса орган мынтӧ гражданинлы ӧтчыдысь сьӧмӧн отсӧгсӧ гражданинлӧн заявлениеын индӧм лицевӧй тшӧт вылӧ, мый восьтӧма финансово-кредитнӧй организацияын.
14. Олысьясӧс уджӧн могмӧдан службаса орган быд квартал видзӧдӧ сы бӧрся, кыдзи ӧтчыдысь сьӧмӧн отсӧг босьтысьяс кутчысьӧны сёрнитчӧмӧн урчитӧм кӧсйысьӧмъясӧ, а сідзжӧ видзӧдӧ сёрнитчӧмлӧн условиеяс серти мынтӧм сьӧм торъя мог вылӧ видзӧм бӧрся.
15. Сэк, кор олысьясӧс уджӧн могмӧдан службаса орган эрдӧдӧ гражданинӧн ӧтчыдысь сьӧмӧн отсӧг торъя мог вылӧ видзӧмсӧ либӧ гражданинӧн сёрнитчӧмӧн урчитӧм кӧсйысьӧмъяс торкӧмсӧ, ӧтчыдысь сьӧм отсӧг мындасӧ гражданинлы колӧ ас вӧля серти бергӧдны олысьясӧс уджӧн могмӧдан службаса органлы тырвыйӧ олысьясӧс уджӧн могмӧдан службаса органсянь гражданинӧн ӧтчыдысь сьӧм отсӧг торъя мог вылӧ видзӧмсӧ либӧ гражданинӧн сёрнитчӧмӧн урчитӧм кӧсйысьӧмъяс торкӧмсӧ эрдӧдӧм йылысь гижӧда уведомление гражданинӧн босьтан лунсянь 30 календарнӧй лунӧн.     
Сэк, кор гражданин ӧткажитчӧ ас кӧсйӧм серти бергӧдны босьтӧм сьӧмсӧ, олысьясӧс уджӧн могмӧдан службаса орган перйӧ сійӧс гражданинлысь ёрд пӧрадокын. 
 Ӧтчыдысь сьӧмӧн отсӧгсӧ, кутшӧмӧс гӧля олысь гражданинлы индӧма да кутшӧмӧс сійӧ абу босьтӧма кувсьӧмкӧд йитӧдын, мукӧд йӧзлы оз мынтыссьы да оз наследуйтсьы. 
16. Пасйысигӧн ӧтчыдысь сьӧмӧн отсӧг сетӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ.».
